
Nd. 130. Frumvarp

til I. um breyting á 1. nr. 56, 14. júní 1929. (Notkun bifreiða).

Flutningsm.: Héðinn Valdimarsson, Halldór Stefánsson.

Á eftir 2. gr. laganna komi ný grein, svo hljóðandi:
Sérhverjum bifreiðareiganda er skylt að tryggja hvérn þann, sem ekur 

bifreið hans, fyrir bótum vegna slysa, er hann kann að verða fyrir við akstur- 
inn. Skal tryggt í Slysatryggingu rikisins og fyrir sömu bótum, sem þar eru á- 
kveðnar. Umboðsmenn slysatryggingarinnar innheimta iðgjöldin.

G r e i n a r g e r ð .

í  slysatryggingarlögunum eru ákvæðin um tryggingu bifreiðarstjóra 
nokkuð á reiki, og að minnsta kosti er talið, að skyldutryggingin nái ekki til bif- 
reiðarstjóra, sem sjálfir eiga bifreiðar sinar. Nú er jafnmikil þörf á þvi, að þeir 
séu slysatryggðir eins og bifreiðarstjórar, sem hjá öðrum vinna, og óeðblegt er 
það með öllu, að bifreiðareigendur skuli skyldir til að tryggja fyrir slysum og 
skemmdum, er verða á lífi, limum og eignum annara manna af völdum bifreið- 
arinnar, en maðurinn sjálfur, sem ekur, skuli ekki vera tryggður. Hér á landi 
eru þeir bifreiðarstjórarnir miklu fleiri, sem eiga bifreiðar sínar, en hinir, sem hjá 
öðrum aka. Það er almenn ósk bifreiðarstjóra, að allir þeir, sem bifreiðum aka, 
skuli slysatryggðir, og þvi er frv. þetta fram borið. Eðlilegast þykir að ákveða 
þetta í sömu lögum sem ákvæðin eru i um aðrar skyldutryggingar viðvíkjandi 
bifreiðum, en hinsvegar að láta tryggja bifreiðarstjórana alla í Slysatryggingu 
rikisins.


